
Borgarráð

       

Stofnun safns í nafni Nínu Tryggvadóttur

Lagt er til að borgarráð samþykki meðfylgjandi viljayfirlýsingu um að sett verði á fót 
listasafn í nafni Nínu Tryggvadóttur. Í því felst að Reykjavíkurborg þiggur að gjöf 
listaverkasafn Unu Dóru Copley, erfingja Nínu Tryggvadóttur og Al Copley, og Scott 
Jeffries, eiginmanns hennar. Um er að ræða annars vegar listaverk eftir Nínu Tryggvadóttur 
og hins vegar valin listaverk úr einkasafni fyrrnefndra gefenda, auk þess sem fasteignir þeirra 
í New York og Reykjavík munu verða eign borgarinnar að þeim gengnum. Listasafn Nínu 
Tryggvadóttur skal verða sjálfstæð stofnun innan Reykjavíkurborgar eins og kveðið er á um í 
viljayfirlýsingunni. 

Greinargerð: 
Una Dóra Copley, dóttir Nínu Tryggvadóttur og Al Copley, og eiginmaður hennar, Scott 
Jeffries, óskuðu eftir viðræðum við Reykjavíkurborg á liðnu ári þar sem farið var þess á leit 
við Reykjavíkurborg að borgin myndi koma á fót listasafni sem myndi bera nafn Nínu gegn 
því að fá afhent til eignar og umsjár fyrrnefnd listaverk þeirra ásamt fasteignum. 

Nína Tryggvadóttir er einn af best þekktu listamönnum Íslands á 20. öld. Hún var einn af 
frumkvöðlum abstraktlistarinnar og starfaði stærstan hluta listamannsferils síns í 
Bandaríkjunum, en einnig í Frakklandi, Englandi og á Íslandi. 

Um nokkurt skeið hafa viðræður staðið yfir á milli Reykjavíkurborgar og gefenda um hvort 
og þá hvernig unnt væri að koma til móts við framangreinda beiðni, þ.e. móttaka 
listaverkasafnanna, húsnæðismál og önnur atriði, þ. á m. vegna stofnunar og stjórnar safnsins. 
Sameiginleg niðurstaða Reykjavíkurborgar og gefenda liggur fyrir í þeirri viljayfirlýsingu 
sem hér er til samþykktar. Viljayfirlýsingin kveður á um að safn sem beri nafn Nínu 
Tryggvadóttur verði sett á fót í Reykjavík. Safnið skal starfa sjálfstætt en heyra undir 
sviðsstjóra menningar- og ferðamálasviðs Reykjavíkurborgar. Í safninu skulu m.a. vera 
fastasýningar á verkum Nínu auk annarrar fjölbreyttrar starfsemi á sviði myndlistar. Þá er í 
viljayfirlýsingunni stefnt að því af hálfu Reykjavíkurborgar að ganga til viðræðna við 

viljayfirlýsing þess efnis skal lögð fyrir borgarráð samhliða þeirri sem hér um ræðir. Miðað 
skal við að um 2/3 hlutar þess húsnæðis sem keypt verður skuli nýttir undir listasafn Nínu 
Tryggvadóttur. 

Una Dóra Copley og Scott Jeffries, hyggjast gefa Reykjavíkurborg listaverk eftir Nínu 
Tryggvadóttur, Alcopley og fleiri listamenn úr þeirra  eigu í tveimur þrepum. 

Í fyrsta þrepi gjafarinnar verða verk eftir Nínu sem spanna allan listamannsferil hennar, verk 
frá hennar fyrstu árum sem listnema allt til dauðadags. Í þessum hluta verða málverk, 
teikningar, glerlistaverk, vatnslitamyndir o.fl., um 1.500 verk sem sýna heildstæða mynd og 
standa undir rannsóknum og sýningum á merkum listamannsferli hennar. Í öðru þrepi 
hyggjast gefendur arfleiða Reykjavíkurborg að fasteignum sínum, að þeim látnum, sem 
tryggja eiga fjármuni til að mæta að hluta kostnaði borgarinnar við uppbyggingu og rekstur 
safnsins. Þar er um að ræða fasteignir á Manhattan, New York, og í Reykjavík. Ásamt því að 
arfleiða Reykjavíkurborg að verkum Nínu Tryggvadóttur og verkum eftir aðra listamenn í 
þeirra eigu er ekki afhendast samkvæmt fyrsta þrepi. Að gefnu samþykki borgarráðs á 
viljayfirlýsingu þessari skulu aðilar ganga til samninga um fyrirkomulag safnsins, 
safneignarinnar og önnur atriði svo sem greinir í viljayfirlýsingunni. Miðað skal við að gerð 
allra samninga og formsatriða verði lokið eigi síðar en 1. júní 2019.

Dagur B. Eggertsson

     

Hjálagt:
Viljayfirlýsing vegna stofnunar safns í nafni Nínu Tryggvadóttur, dags. 11.05.18.

